
MELRAKKASETUR ÍSLANDS 

Annáll um starfið 2011 



Stjórnin var skipuð fimm melrökkunum: 

 

Ómar Már Jónsson formaður [sérsvið: stjórnun, viðskipti og diplómennska] 

Barði Ingibjartsson [sérsvið: svæðisþekking, leiðsögn til sjós og lands] 

Böðvar Þórisson [sérsvið: líffræði, náttúru- og fuglaskoðun] 

Dagbjört Hjaltadóttir [sérsvið: listræn, ráðagóð, reynd, fróð og vel máli farin] 

Ester Rut Unnsteinsdóttir [sérsvið: fjölhæfni, ágæt í allskonar] 

 

Til vara: Elías Oddsson [sérsvið: ferðaþjónusta, hokinn af reynslu] 

Myndir: stolnar af netinu og lagaðar eftir þörfum 



Melrakkasetrið vinnur skv. sjálfbærri hugmyndafræði og leitast við að: 

 

Å vera til fyrirmyndar og veita fræðslu í umgengni við náttúruna. 

Å afla og miðla þekkingu um vistkerfi og samspil lífvera í umhverfinu. 

Å taka þátt í samstarfi og verndaráætlunum um viðkvæm náttúrusvæði. 

Å byggja upp á sjálfbæran hátt þá auðlind sem felst í náttúru og dýralífi svæðisins. 

Å velja vörur og þjónustu úr héraði, ef kostur er. 

Å skapa störf í heimabyggð. 

Å vera virk í samstarfi við vísindamenn og opinberar rannsóknastofnanir. 

Å taka virkan þátt í samfélaginu með því að veita nemendum og kennurum á grunnskóla- 
og framhaldsstigi fræðslu og tækifæri til frumkvöðla-vinnu og samstarfs. 

Å bjóða grunnskólabörnum og eldri borgurum í heimabyggð ókeypis aðgang að sýningu 
setursins. 



STYRKTARAÐILAR OG  

AÐRIR ENGLAR 

Fjárlaganefnd Alþingis, Forsætisráðuneytið, Borea Adventures 

(1% for the planet), Þjóðhátíðarsjóður, Menningarráð Vestfjarða, 

VaxVest, Ættingjar og vinir Jönu Sam, ættingjar og vinir Páls 

Hersteinssonar, Hjálparliðar, Hluthafar, Gestir og gangandi é  

Heimsókn 

ríkisstjórnar til 

Vestfjarða.  

Mynd: bb.is 

Jana Sam À 

Kristjana Samúelsdóttir 
(f. 12.5. 1918, d. 13.11. 2011) 

Hvíl í friði kæra vina. 

Afhending styrkja Menningar- 

ráðs. Mynd: Þórður Sigurðsson 



Síðastliðið sumar fengum við til liðs við okkur bæði nýja og άgamlaέ starfsmenn í bland ásamt hjálparliðum. 

Fanney og Hjörleifur komu aftur ásamt Fjólu sem hljóp í skarðið þegar einn af nýráðnum 
umsækjendunum  hætti við. Svo fengum við hana Sonju Lind. Móri [eða Moritz] kom til okkar í 
starfsnám og dvaldi í tvo mánuði. 

Á hreppsskrifstofunni sat Unna við að bókfæra kvittanir og fylgiskjöl af myndugleik. 

Ester var á ferðinni út og suður og stóð vaktina þess á milli. Inga Vala og Rúna mátuðu svuntuna 
af og til, af kunnáttu og glæsileik. Lilja Kjartans serveraði og sló í deig þegar þurfti á að halda 
ásamt Dagnýju Axels. Dagbjört Hjalta tók á móti gestum í fjarveru forstöðumanns og  útvegaði 
setrinu nýja norska vini. 

Þórir Sigurhansson smíðaði og lagaði til  þegar þurfti á að halda ásamt því að skutlast með 
sjálfboðaliða og kenna þeim að vakta tófur. Þórður Sigurðsson tók fullt af flottum myndum 

við ýmis tilefni. 

Maria Danium þvoði þvottinn í Sumarbyggðinni og aðstoðaði við flutninga og þrif í Eyrardal í 
haust.  

Jón Ragnarsson sinnti rebbunum í fjarveru forstöðumanns og hjálpaði í setri. Kjartan Geir stóð 
sig sem dýrahirðir  sem fyrr og Aðalsteinn Axelsson sá um skreytingar, t.d. fyrir Bláberjadaga. 



MJÖG STUTT ÁGRIP 2011 
ω Tvöföldun á gestafjölda á sýningu og í kaffihús. 

ω Fjórir sumarstarfsmenn, fimm störf. 

ω Kaffihús og viðburðir vel sótt. 

ω Lonely Planet guide, ½ bls! 

ω National Geographic ljósmyndabók ! 

ω 17 sjálfboðaliðar í ýmsum verkefnum. 

ω Rannsóknir á þremur stigum verndunar. Áhrif 
ferðamanna á refi, viðhorf og væntingar ferðamanna. 

ω Internship - jarðfræði refagrenja. 

ω Vöruþróun í refaskoðun, prófun á leiðbeiningum 
TWNCC. Vaki Ferðamálastofu. 

ω Frumsýning á Íslandi: Wild Scandinavia - Iceland og fleiri 
náttúrulífsmyndir. 

ω Grasagarður í fæðingu. 

ω Brúðuleikhús og teikningar komið í hús. 

ς Mikki og melrakkarnir - barnaefni. 

ω Tónleikar erlendra og innlendra listamanna.  

ω Flóamarkaður og listasýning. 

ω Bláberjadagar ! 

Gestur nr. 3000 

Gestur nr. 4000 



Árið fór rólega af stað en af og til komu gestir í heimsókn, oftast nær frá Heydal eða Borea 
Adventures. 

Stakir ferðamenn duttu líka inn úr kuldanum og þóttust heppnir að fá að líta dýrðina. 

Einnig komu ýmsir hópar af fólki í skemmtiferð og nutu þess að kíkja við í Rebbakaffi og 
heyra sögu Eyrardalsbæjarins og Melrakkasetursins. 

350.org kom með okkur í grunnskólann og krakkarnir bjuggu til veggspjald um áhrif 
loftslagsbreytingar á tófuna. 

Nokkrir aðilar héldu fundi hjá okkur og fengu góða þjónustu og veitingar. 

Á þorranum var slegið til sluddublóts þar sem boðið var upp á óhefðbundna þorrabakka og 
frumdsamda tónlist í góðra manna hópi. Það sem gerist í Eyrardalsbænum á slíkum 
kvöldum, fer ekki lengra.. 



Sjálfboðaliðar komu frá ýmsum 
heimshornum og þau fyrstu komu í 
mars: Conor og Lexie. 

Þar sem Frosti hafði ekki sést um langa 
hríð fengu þau það hlutverk að fylgjast 
með ferðum refa á því svæði sem Frosta 
var sleppt, hann lét þó ekki sjá sig en 
einhver kroppaði í ætið sem lagt var út 
fyrir hann. Myndavélin neitaði að taka 
mynd af tófunni sem tók ætið svo örlög 
Frosta voru áfram óljós.. 

 

Í apríl komu þau Tobi og Karlien. Þau 
fengu að dvelja að Hesti og kanna ferðir 
refa í tíma og rúmi. Einnig sáu þau um 
eldamennsku handa stjórn 
Ferðamálasamtaka Vestfjarða. Súpan 
þeirra var ljúffeng og lagði grunn að 
Hornstrandasúpunni sem var á 
boðstólnum allt síðastliðið sumar. 

 



Tatjana er líka þýsk 
en búsett á 
Orkneyjum.  

Hún sá um 
uppbyggingu 

grasagarðsins og 
hlóð ýmislegt 
gagnlegt úr 

grjótinu sem nóg er 
af í kringum setrið.  

Hún skreytti borðin 
með lifandi 

blómum og hafði 
einstaklega góða 

nærveru. 

Tatjana fékk unga 
fólkið í bænum til 

liðs við sig og fengu 
þau þjálfun í 

grjóthleðslum og 
annari garðvinnu 

hjá þessari 
mögnuðu konu.  

Í júní kom Moritz 
jarðfræðinemi frá 
Þýskalandi og var 
hann frá upphafi 

aldrei kallaður annað 
en Móri. Hann kunni 
ýmislegt fyrir sér og 

var liðtækur til 
margra verka. Móri 

sá um allt frá 
vöfflubakstri til 

leiðsagnar á ensku og 
þýsku.  

Hann hannaði 
veggspjöld fyrir yngri 
gesti og άwikipedia-
væddiέ  setrið. Svo 
spilaði á trommur 

milli þess sem hann 
sinnti rannsóknum 
sínum og okkar. 

Verkefni Móra 
fjallaði um jarðfræði 

grenja og var 
frumrannsókn á 

þessu sviði. 

 



Opið var í Melrakkasetri um páskana og boðið upp á páskakaffi. Inga Vala og 
Dagný stóðu vaktina en um tilraun var að ræða svona í fyrsta skiptið. Kom í ljós 
að fólk vill gjarnan koma í heimsókn á páskunum. Næst ætlum við að hafa 
handverksmarkað og meira með páskakaffinu. Allir sem vilja, geta komið með 
vörur og selt á loftinu. Listasýningar eru vel þegnar og tónlistaratriði einnig. 



Í mars komu þau 

Orsolya og Erlend 

Haarberg til að 

ljósmynda tófur að 

vetrarlagi. 

Þau voru að safna efni 

fyrir ljósmyndabók um 

náttúru Íslands fyrir 

National Geographic. 

Bókin kom út í haust 

og hafa bæði fengið 

verðlaun, lof og prís fyrir  

myndirnar sínar. Unnur 

Jökulsdóttir ritaði textann. 
 

Í janúar 2012  

kom svo syrpa af  

tófumyndum þeirra 

í BBC tímaritinu 

Discover Wildlife. 
 

Við erum að vonum  

stolt af þeim Haarberg 

hjónum og að hafa  

veitt þeim aðstoð við  

myndatökurnar. Tófurnar  

ñokkarò hafa svo sannarlega 

sigrað heiminn. 

Hægt er að fletta bókinn hér: 
http://www.haarbergphoto.com/books/show_flippingbook/3 

Hér er myndaserían:  
http://www.discoverwildlife.com/gallery/arctic-fox-photo-gallery-orsolya-and-erlend-haarberg 



Þann 12. júní fögnuðum við 
eins árs opnunarafmæli 
Melrakkasetursí Eyrardal. 
Gamla Bakaríið á Ísafirði 
gaf okkur afmælistertu og 
Ölgerðin gaf drykki. Um tvö 
hundruð gestir mættu í 
setrið til að fagna með 
okkur. Við frumsýndum 
náttúrulífs-kvikmyndir 
Tobiasar Mennle og Marie 
Heléne Baconnet en þau 
nutu leiðsagnar okkar við 
tökur á refum á Horn-
ströndum.  
Eggert og Michelle spiluðu 
og sungu fyrir gesti og 
starfsfólkið okkar stóð sig 
með prýði. 
Sjálfboðaliðarnir létu ekki 
sitt eftir liggja og stóðu í 
vöfflubakstri og uppvaski 
frameftir kvöldi. 



Einn af gestunum okkar, Mark Miller tók mynd þegar við vorum að fá bókina og erum að 
fletta í henni. Á myndinni eru Jean Larson, Ester og Fanney. Á hinum myndunum eru 
ferðalangar í refaskoðunarferð á vegum Vesturferða en við vorum í Hornvík sem blaðamanni 
Lonely Planet fannst svo frábær staður, eins og okkur hinum þykir reyndar líka. 

The Lonely Planet ferðahandbókin kom út í maí og fengum 
við aldeilis flotta umfjöllun og mikið pláss þar. Strax urðum 
við vör við að gestir væru að koma gagngert vegna 
umfjöllunar í bókinni. Mikið af sjálfboðaliða umsóknum kom 
í kjölfarið. 


